
2026اپريل04اوننگ گوجری  نيوز  بوليٹن  
************************ 

 يوه  آکاشوانی  جموں  ہے    نصرت چوہدری  تے  اظہر  حسين  تيں خبر سُنو۔ 
********************* 

HEADLINES 
۔وزير  اعلی عمر  عبدالله نے  کہيو جموں کشمير  قانون  ساز  اسمبلی  نے  اج  پرائيويٹ  ١

جواناں غا  روشن  مستقبل  غی  جانب  يونيورسٹيز  بل  منظور  کرليا  ہيں جس   نانہہ  نو 
 ايک  اہم  پيش  رفت  قرار  دتو  گيو  ہے ۔ 

۔حکومت  نے  اج  قانون  ساز  اسمبلی  نانہہ  دسيو  کہ  ساول  کوٹ  پن  بجلی  پروجيکٹ  ٢
واسطے  ايک  مکمل  باز  آبادکاری  تے  بحالی  بارے  منصوبہ  نانہہ  تيار  کيو  گيو  ہے۔    

۔وزير  تعليم  سکينہ  اتو  نے  اج  کہيو  کہ  سکولی   تعليم  محکمو   اس  وقت  جموں   ٣
انہہ  مضبوط  بنان  تے  اتُ  تدريسی  عملہ  کشمير  مانہہ  پہلاں  تيں  بہتر  کيا  گيا  ٹہانچہ  ن

غی  مناسب  دستيابی  نانہہ  يقينی  بنان  ور  توجو ، دے  رئی  ہے۔    
۔جموں کشمير  قانون  ساز  اسمبلی  گو  بجٹ  اجلاس  اج   اختتام  پزير  ہوو  تے  ايوان  ۴

 غی  کاروائی  نانہہ  غير  معينہ  مدت  توڑی  ملتوی  کردتو  گيو  ہے۔ 
اپريل  توڑی  گرج  چمک  غے    10۔محکمہ  موسميات  غے  مطابق  جموں کشمير  مانہہ ۵

 نال  بارش  تے  برف باری  ہون غا  امکان ہيں  
******************* 

CM PVT  UNIVERSITIES BILL 
جموں کشمير  قانون  ساز  اسمبلی  نے  اج  پرائيويٹ  يونيورسٹيز  بل  منظور  کرليا  ہيں  

جس   نانہہ  نوجواناں غا  روشن  مستقبل  غی  جانب  ايک  اہم  پيش  رفت  قرار  دتو  گيو   
ہے ۔  وزير  اعلی  عمر  عبدالله نے  اس  اہم  قانون  غی  منظوری  ور  وزير  تعليم  سکينہ  

اتو  تے  تمام  متعلقہ  فريقين  نانہہ  مبارک  باد  پيش  کی ۔ا ُنہاں  نے  کہيو  کہ  اس  بل    
تيں خطہ  مانہہ  معياری  اعلی  تعليم  غا  نوا  مواقع  پيدا  ويں  غا  طلبہ  نانہہ  تعليم   

ں  واسطے  باہر  جان  غی  ضرورت  کہٹ  وے  غی  تے  معروف  تعليمی  اداراں نانہہ  جمو 
کشمير  مانہہ  سرمايہ  کاروی  واسطے  فروغ  لبے  غو،  جس  سنگ  تعليمی  نظام  مزيد    

 مضبوط  وے  غو۔ 
******************* 

SAWALKOTE R&B  PLAN 
حکومت  نے  اج  قانون  ساز  اسمبلی  نانہہ  دسيو  کہ  ساول  کوٹ  پن  بجلی  پروجيکٹ   

واسطے  ايک  مکمل  باز  آبادکاری  تے  بحالی  بارے  منصوبہ  نانہہ  تيار  کيو  گيو  ہے۔   
جس  مانہہ  مقامی  لوکاں  ور، پين  آلا  اثرات  نانہہ  مد  نظر  رکهيو  گيو  ہے۔  ياه  گل   
وزير  جل  شکتی ، جاويد  احمد  رانا  نے  اسمبلی  مانہہ  ايم۔ايل۔اے  پون  کمار  گُپتا  غا   

سوال  غا  جواب  مانہہ  کہی۔  وه  وزير  اعلی  عمر  عبدالله غی  جانب  تيں  جواب دے  رہيا  
ين  غا   تها۔  وزير  نے  کہيو  کہ  اس  منصوبہ  مانہہ  زمين  غا  مالکاں  نانہہ  معاوضہ  د 

اقدامات  شامل  ہيں ۔تے  اس  غے  نال  متاثره  ضلع  غا  لوکاں    واسطے  بحالی  تے   
آبادکاری  بارے  بکه بکه  سہوليات  وی  فراہم  کی  جئيں  غی ۔   جہيڑا  عام  اصولاں غے   

 مطابق  ويں  گا۔انُہاں  نے  مزيد  اس  طرح  کہيو۔۔۔۔۔۔۔۔۔۔



************************ 
ITOO  SED 

وزير  تعليم  سکينہ  اتو  نے  اج  کہيو  کہ  سکولی   تعليم  محکمو   اس  وقت  جموں   
کشمير  مانہہ  پہلاں  تيں  بہتر  کيا  گيا  ٹہانچہ  نانہہ  مضبوط  بنان  تے  اتُ  تدريسی  عملہ  

غی  مناسب  دستيابی  نانہہ  يقينی  بنان  ور  توجو ، دے  رئی  ہے۔  وزير  نے  ياه  گل  اج   
قانون  ساز  اسمبلی  مانہہ  رفيق احمد  نائيک  غا  سوال  گا  جواب مانہہ  کہی ،  جس    

مانہہ  سکولاں غی  درجہ  بندی  تيں  متعلق  سوال  پچُهيا  گيا  تها۔محترمہ  اتو  نے  کہيو   
نانہہ    کہ  محکمہ  اس وقت  پہلاں  تيں  بہتر بنايا  گيا  اسکولاں  مانہہ  ترقياتی  ٹہانچہ 

مستحکم  بنان ، تے  اساتزه  غی  مناسب  فراہمی  نانہہ  ترجيح  دے  رہيو ہے  ۔انُہاں نے   
 مزيد  اس  طرح  کہيو۔۔۔۔۔۔۔ 
********************* 

DAR  FARMING  ACTIVITIES 
وزير  زراعت  جاويد  احمد  ڈار  نے  اج  ايوان  نانہہ  دسيو  ہے  کہ  حکومت  نے  موجوده  
موسم  غے  دوران  جموں  کشمير  مانہہ  زرعی  سرگرمياں  نانہہ  سہارو ،  دين  واسطے   

پہلاں  ہی  کئی  اقدامات  کيا  ہيں۔  ياه  گل  انُہاں نے  اسمبلی  مانہہ    وقفہ  صفر غے   
دوران  ايم۔ايل۔اے  غلاُم  احمد  مير  غی  جانب  تيں  چايا  گيا  مسائل  غا  جواب  مانہہ  کہی۔  

وزير  نے  کہيو  کہ  حکومت نے  تمام  متعلقہ  محکماں  نانہہ  ہدايت  دتی  ہے  کہ  کساناں   
ں  نے   نانہہ  زرعی  تے  باغبانی  غا  کماں  واسطے  بروقت  ايندهن  فراہم  کريں  ۔  انُہا 

زور  ديتا  واں  کہيو کہ  متعلقہ  حُکام  نانہہ  ضروری  ہدايات  دے  دتی  گئيں  ہيں،   تانجے  
کساناں  نانہہ  کسی  وی  قسم   غی  پريشانی  غو  سامنو  نہ  کرنو  پے۔انُہاں نے  مزيد    

 اس  طرح  کہيو۔۔۔۔۔۔۔۔۔۔ 
********************** 

RANA PHE  THEFTS 
حکومت  نے  اج  قانون  ساز  اسمبلی  نانہہ  دسيو  کہ  ٹرانسفارمر  تے  پی۔ايچ۔ای  غا   
ديگر آلات  غی  چوری  غا  معاملات  مانہہ  فوری  کاروائی  کی  گئی  ہے۔   تے  متعلقہ   

حُکام  غے کول  ايف۔آئی۔آر  درج  کی  گئی  ہيں۔  ياه  معالومات  وزير  جل  شکتی  جاويد   
احمد   ڈار  نے  اسُ  وقت  دتی  جد  و ه  قانون  ساز ،  ديوانی  رانا   غی  جانب  تيں  پيش  

کيا  گيا  نوٹس  گو  جواب  دے  رہيا  تها۔  وزير  نے ، حکومت  غا  عزم  نانہہ  دہراتا  واں   
کہيو  کہ  عوامی  اثاثاں  غی  حفاظت  تے  اس  طرح  گا  واقعات  نانہہ  روکن  واسطے    

اقدامات  کيا  جارہيا  ہيں۔  وزير  نے  مزيد  کہيو  کہ جل  جيون  مشن  غے     ام  ضروریتم
سکيماں  نانہہ  مرکزی  زير  انتظام  علاقہ  بهر  مانہہ  يا  تے  جاری     53سو   2ہزار 3تحت

  کيا  جا  چُکا  ہيں  تے  يا  پهر  مکمل  ہو  چُکا  ہيں ۔
****************** 

LA  ADJOURN SINE  DIE 
جموں کشمير  قانون  ساز  اسمبلی  نانہہ  غير  معينہ  مدت  واسطے  ملتوی  کردتو  گيو  ہے  

مراحل  ور  مشتمل  تهو  بار  يعنی  اج  اختتام  پزير  ہو    2کيونکہ  بجٹ  اجلاس  جہيرو    
فروری  تک  جاری    20فروری  نانہہ  جموں  مانہہ  شروع  ہويو  تهو  تے 2گيو۔  اجلاس

رہيو  جس  گے  بعد  رمضان تے  عيد  غا  وقفہ  واسطے  ملتوی  کيو  گيو  تهو۔ کاروائی   
مارچ  نانہہ  دوباره    تيں شروع  ہوئی  جس  دوران ايوان  نے  بجٹ  غی  منظوری    27

اپريل  نانہہ  اجلاس  اختتام  پزير   4تے  قانون سازی  غے  متعلق  امور  ور  غور  کيو  تے



نشست  ہوئيں   22يکر  عبدلرحمان  راتهر  نے  دسيو  کہ  اس  اجلاس  مانہہہويو۔  تاہم سپ 
منٹ  تک  کم  کيو ۔انُہاں نے  ارکان     36گهنٹاں تے 11تے ايوان  نے  مجموعی  طور  ور  

 غی  شرکت  تے  وزراء  غی  محنت  ور  شکريو ادا  کيو۔ 
********************* 

LA UPROAR 
جموں کشمير  قانون  ساز  امسبلی  مانہہ  اج  بجٹ  اجلاس  گا  آخری  تہاڑے  ہنگامہ  آرائی  

ديکهی  گئی۔  نينشل  کانفرنس  کانگريس  تے  پی ڈی  پی  گا  ارکان  نے  حاليہ  گاندربل    
تصادم  غی  عدالتی  تحقيقات  بارے  مطالبو  کيو۔اس  بارے  فوج  نے  دعوو  کيو  ہے   

مارچ  نانہہ  ارہامہ  گا  جنگلات  مانہہ  تصادم  مانہہ  ماريو  گيو  شخص  جس  غی    31کہ 
شناخت  گاندربل  غا  رہائشی  راشد  احمد  مُغل  غا  طور  ور  ہوئی  ہے  يوه  ايک  دہشت   
گرد  تهو  تاہم  اس  گا  وارثاں  نے  الزام  لايو  ہے  کہ  اس  گو  دہشت  گردی  غے  نال   

و ی  تعلق  نی  تهو  تے  انُہاں نے  ٹاکرا  نانہہ  فرضی قرار  دتو  ہے۔اج  جسراں کہ  کوئی  
ايوان گو   اجلاس  شروع  ہوو۔  بی  جے  پی  نانہہ  چهوڑ  غے  خزانہ  تے  اپوزيشن     

بينچاں   غا  قانون  سازاں  نے  اس  قتل  غی  مزمت  کی  تے  اس  مسلہ  ور  سپيکر   
عبدالرحيم  راتهر  تيں بيان گو  مطالبو  کيو  تے  اس  گو  جواب ديتا  واں  سپيکر  نے   

ايوان  نانہہ  دسيو  کہ  اس  معاملہ  غی  ايل ۔جی  غی  جانب تيں  پہلاں  ہی  وقتی  تحقيقات 
غو  حکم  دے  دتو  گيو  ہے۔    

******************* 
PYT  ELECT ROLL 

راجوری  ضلع  غا  سرحدی   بلاک،    ڈُنگی  تے  ڈانگری  مانہہ  اج  پولنگ  بوته  سطح   
ور  ايک  خصوصی  پنچائيت  بارے  ووٹراں غی  فہرست  غی  جانچ  غو  کيمپ کاميابی   

غے  نال  منعقد کيو  گيو۔  اس  کيمپ  مانہہ  مقامی  لوکاں  غی  بڑی  تعداد  نے  بڑه  چڑه  
غے حصو  ليو۔ کيمپ  غے  دوران  عوام  نانہہ  مختلف  انتخابی  خدمات  بارے  دسيو  گيو   

،  جن  مانہہ  ووٹر  تفصيلات  غی  تصديق،  نوا  ووٹراں  غو  اندراج ،  تے  نا  اہل   
اندراجات  نانہہ   خارج  کرنو  شامل  تهو۔خاص  طور  ور  اہل  شہرياں ، تے  وه  نوجوان   

سال  غا  ہوا  ہيں۔  انُہاں  نانہہ  ووٹر  لسٹ  مانہہ  اپنو  ناں    18ہہ جہيڑا  حال  ہی  مان
اندراج  کرن  غی  ترغيب  دتی  گئی۔  آکاشوانی  غا  خبراں آلا  شعوبہ  سنگ  گل  کرتا  واں   

پنچائيت  سيکرٹری  شاہد  اقبال  نے  اس  طرح  کہيو۔۔۔۔۔۔۔۔۔    
************************ 

WEATHER 
اپريل غے  دوران  بيشتر  علاقاں مانہہ    10سرينگر  غا  محکمہ موسميات  غے  مطابق

موسم  ابرآلود  وے  غو  تے  رُک  رُک  غے  ہلکی  تے  درميانہ  درجہ  غی  بارش   
ہوسکے ،  جد  کہ  اچُا  علاقہ  مانہہ   برف  باری  غی  توقع  ہے۔محکمہ  موسميات  نے   

خبردار کيو  ہے  کہ  کشمير  تے  جموں غا   کُجه  علاقان مانہہ    اچانک  تيز   بارش   
ہوسکے  جس  سنگ  اچانک  سيلاب آن ،  زمين کهسکن  تے  ميدانی  علاقہ  مانہہ  پانی   

اپريل  غے  بشکار  دوباره  تيں ہلکی  تے  درميانہ   9تيں  7جمع  ہون  غو  خطرو  ہے۔تے 
ں۔اس بارے  گل  کرتا  واں  محکمہ  موسميات  گا  درجہ  غی  بارش  ہون  غا  امکان ہي 

 ماہر  ملک  موبين احمد  نے  اس  طرح  کہيو۔۔۔۔۔ 
********************** 

MISSION  YOUTH  RBN 



براں  غی  عمر  غا    35تيں  18مشن  يوته پہل  غے  تحت مزدور  محکمو  رام بن    
نوجواناں  نانہہ  کم  سود  يا  بلا  سود  قرضاں  غے  ذريعے  اپنا  کاروبار  شروع  کرن   

واسطے  بااختيار  بنا  رہيو  ہے  ياه  سکيم  بے  روز  گار  نوجواناں تے  کاروباری  افراد   
نانہہ  نشانو  بناوے  جہيرا  خود  روزگار ،  رہائش    يا   کم  گا  آلات  غی  خريداری   

واسطے  مدد  فراہم  کريں۔اس  واسطے  اہل  امُيدواراں گو  مشن  يوته  غے  نال   اندراج   
جماعت  مکمل  ہونو  لازمی  ہے  تے  اسُ  نے    12ہونو  ضروری  ہے  تے  کم  از  کم  

زگار  سکيماں  تيں کوئے  وی  فائدو  نہ  حاصل  کيو  وے۔  يوه   ديگر  سرکاری کود  رو
پروگرام روز  گار  غے  متعلق  خدمات  پيش  کر ے  جس  گو  مقصد   نوجوان  رہائشياں  
مانہہ  کاروباری  تے  معاشی  خود  انحصاری  نانہہ  فروغ دينو  ہے۔ اس  بارے   رامبن   

 تيں  اسٹينٹ  ڈائريکٹر  روزگار  اميت  کمار  نے  اس  طر ح  کہيو۔۔۔۔۔۔۔۔۔۔۔ 
******************* 


